
					此页尚未校对




　〈時宗人作亂捕斬枉濫幷欲盡去陳氏之望太師行違垌蠻留之宗族官僚相繼尋至勸太師還國以靖君側〉

　〈哽咽謝曰諸君早返城邑善護明君易亂致治尊安社稷某死而受賜某得罪于主脫身逃竄待斃山林幸矣〉

　〈豈敢有他諸君幸勿相迫衆皆喧譁逼請就道遠近歡聲震天將至都老將阮吾郎敎恭肅子出手書罪已辭〉

　〈位已而擁出迎謝恭肅子伏地請罪太師仆地相持慟哭曰主上何至此臣之不幸豈意有今日也右相拔劍〉

　〈厲聲曰天命討罪罪人安得多言相王豈可以煦煦之仁失于大義乃叱將軍扶去促有司備禮奉太師卽王〉

　〈位廢恭肅子爲昏德公王人城謁廟涕泣吿曰今日之事非臣意所及以社稷故不得辭免有乖忠孝慙懼在〉

　〈懷願自黜尊榮以少酧素志乃下令勿用王車轝衣服器物黑漆無以金寶丹朱其於飲食服用依前節儉終〉

　〈身之喪殁世無改乃革亂政率舊章明賞罰用賢良宗族男女之孤幼者盡收鞠養宫中視同已出訪其力不〉

　〈能婚嫁葬送者助之末流支泒咸被恩憐戚里盎若春和國人感化俗習漸有古風以己子不才難堪重事使〉

　〈弟右相恭宣嗣位同聽政是爲睿王睿王征伐不復子睍嗣無道叔明涕泣而廢之以睿王小子顒入嗣位觀〉

　〈其一心惟在社稷得人有而不與大公無我亦可謂海外之賢君矣〉

